
Nunat Avannarliit Suleqatigiinnerat Pillugu Nassuiaat 2017.
(Namminiilivinnermut, Nunanut Allanut Nunalerinermullu Naalakkersuisoq)

Siullermik qujanarujussuaq Peqqissutsimut Nunat Avannarliit Suleqatigiinnerannullu Naalak-
kersuisumut nassuiaammut sukumiisorujussuarmut. Sulianut pingaarutilinnut nagissuser-
neqartut ersarissumik nassuiaaserneqarnerannik takussutissaavoq pitsaasoq.

Qulequttani annertuuni Nunat Avannarliit Siunnersuisooqatigiit peqataaffigisarpagut Naalak-
kersuinikkut Inatsisartutigullu, tamakku sunneeqataaffigissallugit Nunatsinniit ilaanni ajor-
nakusoorsinnaanera eqqaalaarusuppara.

Tassa Nunat Avannarliit Siunnersuisooqatigiivini ilaasortat amerlanerpaat nunani annertuune-
ersuupput tassaasut Danmark, Sverige, Finland, Norge aamma Island. Taakkunani ilaasortaa-
sugut Nunat namminersortuusugut Aland, Savalammiut Kalaallit Nunaallu tamakkiisumik ilaa-
sortaannginnerput ajornarsinnaasoq.

Kisiannili tamanna aporfiginagu sutigut tamatigut eqqumaffigisassatigut pegataaniarnissaq
pingaaruteqgarluinnartuuvoq, tamannalu Nunat Avannarlerni Ministerit Siunnersuisooqgatigiivisa
suliaani annertuuni nunarput peqgataatinneqartoq takussutissaraat.

Savalimmiormiut tamakkiisumik Nunat Avannarliit Siunnersuisooqatigiivinut aammattaaq Nu-
nani Avannarlerni Ministerit Siunnersuisooqatigiivinut ilaasortaalernissartik ginnutiginegarnerat
Nunatsinniit soqutiginarluinnarpoq, tamanna Island, Aland aamma Nunarput tapersiisunut ilaa-
pput (ilaavugut). Itigartinnegaraluarluni suli suliatut inissisimanera pissanganartuuvoq ganoq
inernegassanersoq, taassumalu kingunissaa Nunarput siunissami ganoq tamakkiisumik ilaasor-
tanngornissamut suliniarnissamut inissiisuusussaalluni.

Nassuiaammi itisilerneqartut amerlaqaat, inuiagatigiinni ingerlanermi kikkunnut tamanut at-
tuumassuteqartut ersareqaluni, meeraappata, utoqgqaappata aammaluunniit aalisarnermut aa-
lisartunullu attuumassuteqgarpat tamarmik ilaapput.

Taamaattumik Nunarput ineriartorneranut pingaaruteqarluinnartut ilagaat nunanut allanut
ganogq sulegatigiinnermik ilusilersuinissaq.

Nunani Avannarlerni Siunnersuisooqatigiivi aammattaaq Nunani Avannarlerni Ministerit Siun-
nersuisooqatigiivi suleqatiginerigisigut tamanna ilusiliinermut ullumimut iluatsilluartutut taa-
neqarsinnaavoq, taamaakkaluartog ammanerusumik nunatsinni eqgartorneqarnerulernissaa
pingaarsorinarpoq.

Suliammi pingaaruteqarluinnartut ulluinnarni atukkatsinnut pitsanngorsaanermik suliniutaasut
ilaasortaanitsinni suliarineqartut nunatsinnut atuutsilernissaanut suleriutigisaq soqutiginaa-
teqgarluinnartuuvoq. Aningaasaliissutiginegartummi nunatsinni atorluarneqartuusut ersarippog.
Tassani NAPA-mik pilersitsinikuuneq tamannalu ingerlalluarneranik inissisimasup eqqaa-
negarsinnaasut ilagaat. NORDPLUS taamatuttaaq taaneqarsinnaavogq, allallu projektit



meeqganit inuusuttuni atorluarneqgartuusut qujassutissatut siunissamilu annertusartuagassatut
isigisassarivagut.

Kulturikkut pikialaarneq nunanilu allaniit avitseqgatigiinneq Nunani Avannarlerni misilittagariler-
simasagut eriagisassaraagut, uatsinnummi kinaassutitsinnut nukittorsaagataaneranik kin-
gunegartarmat. Taamaattumik kikkuugaluarutta piorsarsimassutsikkut avitseqatigiinnermik
soqutigisagarluta Nunani Avannarlerni Siunnersuisooqatigiivi aamma Nunani Avannarlerni Mi-
nitserit Siunnersuisooqatigiivi tapiinissaannut periarfissarititai eqqumaffigisarnissai kaammat-
tuutigerusuunnarpoq.

Taamaakkaluartoqg Nunani Avannarlerni pissutsinut allaalluinnartumik atugagarnerput
eqqumaffigineqartoq, Siunnersuisooqatigiinni suliani annertuuni uatsinnut kinguneqartitsinis-
saq suli annertunerusumik suliassatut isiginarsorinarpoq. Imaanngittoq pegataatinneqarnerput
annikimmat, kinguneqartitsinissarli magaasinarmat. Tamannalu tamakkiisumik ilaa-
sortaannginnermik peqquteqgarsinnaasoq ogaatigineqgarsinnaavoq.

Nalunaarummut sukumiilluinnartumut Inuit Atagatigiinniit qujaqqgippugut, Nunani Avannarlerni

Siunnersuisooqatigiinni aamma Nunani Avannarlerni Ministerit siunnersuisooqatigiivini sulillu-
arnissassinnik kissaassivugut.

